
Аннотация: мақолада жисмоний маданият мутахассисининг касбий маҳорати, касбий 
сифатлари унинг педагогик фаолиятига бўлган қобилияти билан аниқланди. Касб-ҳунарига 
оид ҳаракатларни бажариш маҳорати, касб эгасини меҳнат ёки моддий ишлаб чиқариш 
шароитида жисмининг энергетик заҳираларини иш куни давомида тежаб ишлатишга имкон 
яратиши соҳа мутахассисини педагогик маҳоратини оширишга хизмат қилиши, жисмониий 
маданият мутахассисини меҳнат фаолиятида амалга ошириладиган касбий ҳаракатнинг йўли, 
унинг сурати, ритми, оғиши, давомийлиги, тезлиги - (ҳаракатни бажаришга сарфланадиган 
вақти), тананинг фазодаги ҳолати баён қилинган.

Калит сўзлар: ренессанс, турмуш тарзи, биологик ритм, ҳаракат ритми, ҳаракат фаоллиги, 
ходимигарлик, кураш, ”минг аскар” жанги, толиш, чарчаш, жавонмардлик, мардонаворлик, 
футуватчилар, жисмоний статус, совматик саломатлик.

ПРОФЕССИОАЛЬНОЕ МАСТЕРСТВО И ПРОФЕССИОНАЛЬНЫЕ 
ФИЗИЧЕСКИЕ СПОСОБНОСТИ СПЕЦИАЛИСТА ФИЗИЧЕСКОЙ КУЛЬТУРЫ

Аннотация: в статье излагается профессионализм специалиста по физической 
культуре, его профессиональные качества и способность к педагогической деятельности. 
Установлено, что способность выполнять профессиональные действия, которые позволяют 
профессионалу использовать энергетические ресурсы организма в условиях педагогической 
деятельности специалистов физической культуры в течение рабочего дня и будет служить 
для повышения их теоретическо-практической подготовки.

Ключевые слова: профессиональные физические способности, профессионально-
физическая подготовка, качество физического движения, физические возможности, 
коммуникативная деятельность, конструктивные умения, специалист по физической 
культуре, профессия.

Annotation: the article describes the professionalism of a specialist in physical culture, his 
professional qualities and ability to pedagogical activity.

It has been established that the ability to perform professional actions that allow a professional 
to use the energy resources of the body in the conditions of the pedagogical activity of physical 
culture specialists during the working day and will serve to increase their theoretical and practical 
training.

Key words: professional physical abilities, professional physical training, quality of physical 
movement, physical capabilities, communication activity, constructive skills, physical culture 
specialist, profession.

Кириш. Ўзбекистон Республикаси Президентининг 2018 йил 5-мартдаги жисмоний 
тарбия ва спорт соҳасида давлат бошқаруви тизимини тубдан такомиллаштириш чора-
тадбирлари тўғрисидаги ПФ-5368-сонли фармонида юртимизда жисмоний тарбия ва 
спортни оммалаштириш, аҳоли, айниқса, ёшлар ўртасида соғлом турмуш тарзини тарғиб 
қилиш учун зарур шарт-шароитлар ва инфратузилмани яратиш, мамлакатнинг халқаро 
спорт майдонларида муносиб иштирок этишини таъминлаш борасида изчил чора-тадбирлар 
амалга оширилмоқда. Шу билан бирга, жисмоний тарбия ва спортни ташкил этишда қатор 
тизимли муаммолар ва камчиликларнинг мавжудлиги ушбу соҳада давлат сиёсатини 
самарали олиб боришга ва мамлакатнинг мавжуд спорт салоҳиятидан тўлиқ фойдаланишга 
тўсқинлик қилмоқда[1, C.1-2].

Жисмоний маданият мутахассисининг касбий муҳим сифатлари қуйидаги гуруҳларга 
бўлинади; дунёқараш, маънавий, коммуникатив, иродавий, интелектуал, ҳаракатланиш, 
лекин шахсий фазилатлар ажралмасдир; жисмоний соғлиқ, феъл атворнинг вазминлиги, 
уддабуронлик, ташаббускорлик, ақлий салоҳият ва намунавий хулқ.

 Жисмоний маданият мутахассисининг дунё қараши унинг педагогик фаолияти 
мативини белгилаб берадики, бу фаолият ўз халқи, давлатига хизмат қилишга йўналтирилган, 
бу ўқувчиларда фаол ҳаёт позициясини ҳамда ватанпарварликни тарбиялаш учун мустаҳкам 
асос яратади.

 Маънавий позицияси ижтимоий онг шаклидан иборат бўлиб, бу ерда ўқувчи маънавий 
сифатлар комплексига эга бўлиши керак: инсонпарварлик, хушмуомалалик, ҳалоллик, 
талабчанлик, оптимизм ва бошқалар.

 жисмоний маданият мутахассисининг касбий сифатлари унинг педагогик фаолиятига 
бўлган қобилияти билан аниқланади ва қуйидаги гуруҳларга бўлинади:

- дидактик қобилиятлар;
- академик қобилиятлар;
- нутқий қобилиятлар;
- авторитар қобилиятлар;
- коммуникатив қобилиятлар;
- педагогик тасаввур;
 Жисмоний маданият мутахассисининг кўникмалари конструктив ташкилотчилик, 

коммуникатив, гностик ва ҳаракат кўникмаларига ажиратилади. 
 Конструктив кўникмалар мутахассисга ўз фаолиятида режалаштирилшга ёрдам 

беради.
 Ташкилотчилик кўникмалари иш вақтининг яхши ташкил қилиниши, машғулотлар 

жараёнида ўзининг жойини тўғри танлай билиш, яхши тайёргарликка эга ўқувчилардан 
ёрдамчи сифатида моҳирона фойдаланиш, спорт скциялари ишларини, спорт мусобақалари 
ва байрамларини ташкил этиш қобилияти билан боғлиқ[2, C.391, 3, C.50]. 

Коммуникатив фаолият ўқувчилар билан мулоқатга кириша олиш ва улар билан муносабат 
ўрната олиш кўникмаларида намоён бўлади.

Дидактик қобилиятлар мутахассис ўқитувчининг ўқувчилар билан ўқув материалини 
тушунарли тарзда етказа олиш кўникмаси билан боғлиқ.

Нотиқлик кўникмалари жисмоний маданият мутахассисининг нутқ маданиятини 
таъминлайди.

Гностик кўникмалар ўқитувчининг педагогик вазиятларни ҳамда ўз фаолияти 
натижаларини билиш билан боғлиқ.

Ҳаракат кўникмалари таълим дастурига киритилган жисмоний машқлрни тўғри намойиш 
қилиш қобилияти билан боғлиқ ва ўқувчиларнинг фаолияти самарадорлигини белгилаб 
беради.

Жисмоний маданият мутахассисининг билимлари педагогик фаолиятга бўлган 
имкониятлари билан аниқланади. Жисмоний тарбия ўқитувчисининг эрудицияси умумий 
ва махсус бўлимлардан ташкил топади. Умумий бўлимлар ўқитувчининг дунёқараши ва 
умумий маданиятини ифода этади.   

Махсус билимлар жисмоний маданият мутахассисига ўзининг жисмоний тарбия-
педагогик фаолиятини амалга ошириш учун зарур. Жисмоний маданият мутахассисининг 
махсус билимлари назарий, амалий ва методик билимларга бўлинади[4, C.217].

Назарий билимлар жисмоний тарбия тарихи, организм функционал тизимларининг 
ишлаш қонуниятлари, ҳаракат амалларининг биомеханикавий қонуниятлари, тарбия ва 
таълим тамойилларига тегишлидир.

Жисмоний маданият мутахассисининг амалий билимлари жисмоний машқларни методик 
жиҳатдан тўғри бажаришга доир билимларига тегишлидир.

Методик билимлар бошқа бировни қандай ўргатиш имкониятини аниқлаб беради.
Ҳар бир шахс - ўғилми, қизми унга табиат томонидан мукаммал қилиб яратилган тана, 

унга яраша жисмонан берилган имкониятлар инъом этилади, бу бебаҳо хусусиятни мунтазам 
равишда қўллаб турилмоғи заруриятдир.

Афсуски ҳозирги кунда педагогикага оид умумий ва махсус адабиётларда, ўтказилаётган 
илмий тадқиқотларнинг материалларида инсон шахсини қобилиятлари - касбий, жисмоний 
қобилятларига оид умумлаштирилган малумотлар мавжуд холос. Индивиднинг жисмоний 
қобилиятлари айииқса, касбий-жисмоний қобилиятлари ва уларни ривожлантириш, 
тарбиялашнинг хусусий томонларини очиб берувчи билимлар тизимланмаган, илмий 
тадқиқотларни эса етарли даражада ўтказилган деб айта олмаймиз[5, C.192, 6, С.269, 7, 
С.23-26].

“Нима учун жисмоний қобилятлардан фарқлай олишимиз ёки касбий жисмоний 
қобилятимиз ҳақида тушунчага эга бўлишимиз зарурият” деб савол қўйиб, унга жавоб 
изласак, профессор Л.П.Матвеевнинг фикрига асосланиб “жисмоний қобилият шахсни, 
касбий ва жисмоний ҳаракатларни тез ўргана олишга мойиллиги даражаси”дир, деган 
таърифини ўринли эканлигини эътироф этишимиз лозим бўлади. Уни ҳалқ тилида 
“чаққонлик- эпчиллик” деб аташ қабул қилинган. Амалиётда ким кўпроқ ҳаракат захирасига 
эга бўлса, унга эпчил деб баҳо берадилар[8, C.334, 9, C.37, 10, C.390].

Улар аввал бажарилган ҳаракатларни бажара оладилар ёки янги харакатни тез 
ўзлаштирадилар. Бундай жиҳатни фанда индивиднинг “координациявий-ҳаракат қобилияти” 
- деб аташ қабул қилинган.

Қадриятларимиздан бири - ёшларга ҳунар ўргатиш, касбий малакалар бериш учун 
ўқитишда “уста-шогирд” анъанаси мавжуд бўлиб, бу анъана айниқса, шогирдликка жисмоний 
қобилият ларини танлаш билан ҳунар ва касб эгаллашдаги қийинчиликларга чек қўйиш 
мумкинлигини исботлади. Бундан ташқари координациявий қобиляти кучлилар ҳунари, 
касбига оид янги харакатларни ўзлаштириш, такомиллаштириш учун оз вақт сарфлайдилар. 
Қобилият бошқа томондан организмнинг функционал тайёргарлигининг даражаси билан 
боғлиқлигини эътибордан четда қолдирмаслигимиз лозим[11, C.421, 12, C.57].

“Жисмоний қобилият”, “жисмоний харакат сифати”, “жисмоний ривожланганлик”, 
“жисмоний тайёргарлик”, “касбий- жисмоний тайёргарлик”, “касбий- жисмоний қобилият” 

деб номланадиган ва бошқа қатор инсон жисмининг ҳаракат қобилятларига мансуб 
тушунчалари, атамалари мавжуд, лекин уларнинг мазмуни ҳамда тавсифида ноаниқликлар 
ҳозиргача мавжуд.

Касбий- жисмоиий қобилиятлар айнан ўша ҳунар ва касб талаб қиладиган ҳаракатлар 
мажмуи таркибида намоён бўлади. Бу ўша касб талаб этадиган харакатлар, уларга тез 
мослашиш, тез ўзлаштириш учун қийинчиликларни осон енгиш, зўриқишни меъёрини 
тезда ҳис қилиш, ортиқча ҳаракатларга йўл қўймаслик тарзида намоён бўлиши, малакали 
устозларнинг илмий-амалий билимлари ва тажрибаси билан исботланган.

Жисмоний қобилятларни йўналтириб ривожлантиришга хос қатор қонуниятлар мавжуд. 
Улар қуйидагича номланади:

а) ҳаракат-жисмоний қобилятларнинг ривожланишини етакчи омили эканлиги;
б) қобилятлар ривожининг ҳаракат фаолияти режимига боғ лиқлиги;
в) жисмоний қобилятлар ривожланишининг босқичлилиги;
г) қобилятлар ривожининг нотекис ва гетерохронлиги (турли вақтга мансублиги);
д) қобилятларни ривожланиши кўрсаткичларининг ўзгарувчан лиги;
е) жисмоний қобилятларнинг «кўчиши» (ижобий, салбий);
ж) ҳаракат малакалари ва жисмоний қобилятларнинг ўзаро алоқаси.
Жисмоний маданият мутахассисининг касбий маҳорати. Касб-ҳунарига оид 

ҳаракатларни бажариш маҳорати касб эгасини меҳнат ёки моддий ишлаб чиқариш муҳитида, 
шароитида жисмининг энергетик заҳираларини иш куни давомида тежаб ишлатишга имкон 
яратади. Касби, ҳунарига оид ҳаракатларнинг ижро маҳорати уларни амалга оширувчи 
органлар ва унинг тузилмаларини умумий ва махсус касбий жисмоний тайёргар лигининг 
сифати даражаси билан ҳам узвий боглиқ. 

Жисмоний маданият таълими амалиёти фақат спорт тури бўйича эмас, жисмоний маданият 
мутахасислиги касбий маҳорати ҳам организмнинг машқ кўрганлиги (шугулланганлиги 
даражаси)дек жиҳатларга оид амалий малакалар ва назарий билимларнинг мажмуига 
боғламоқда. Шуғулланганлиги юқориларни махсус касбий  тайёргарликни амалга оширишда 
ёки спорт маҳоратини такомиллаштиришда касбий фаолиятига оид фаолиятлар ижроси 
маҳоратини такомиллаш тиришда  қўл келишини жисмоний маданият таълими амалиёти 
исботланди[15, C.155, 16, С.261].

Аслида соҳа мутахасисининг ҳар қандай ҳаракатни ижро этиш маҳорати маълум этаплар 
орқали, боскичма-босқич амалга ошири лиши ҳақидаги билимларга муҳтожлик мавжуд. Ўз 
навбатида бу ҳаракат ҳақидаги дастлабки тушунчалар ёки ўша ҳаракатларнинг ижроси - 
«қила билиш» (бажара олиш) қобилияти билан боғлиқ.

Ҳаракат қобилиятини намоён бўлиши  умуман бажариб кўрил маган ҳаракатни илк 
бор бажаришда, ҳаракат ҳақида илк бор эшитиб ҳосил бўлган дастлабки тушунчалар, 
бажарилишини кўриш орқали ҳосил бўлган таъсаввур, амалий малака, вужудимиздаги 
мувофиқ лаштириш, мослашишга ёрдам берадиган мавжуд ҳаракат заҳиралари, 
мушакларимизни, ривожланганлиги, руҳий сифатларимизни шу ҳаракат ижроси билан 
мувофиқлаштира олишида намоён бўлади. 

Ҳозирги кунга келиб ҳаракат қобилиятини фанда «мувофиқлаш», «мувофиқлаштира 
олиш» деган тушунча билан алмаштирилмоқда. Касб-ҳунарга оид ҳаракат маҳоратини 
тез шаклланишида организмнинг айнан шу мувофиқлаштираолиш жиҳати замин бўлиши 
исботланган[7, C.23-26].

«Мувофиқлаштираолиш ҳаракатни таништириш, ўзлаштириш, уни мустаҳкамлаш ва 
такомиллаштириш» деб номланадиган ҳамда фанда “таълим жараёнининг этаплари” деб 
қабул қилинган, ДТСларининг материалларини ўқитиш билан бой ҳаракат заҳираларини 
яратиш таълим жараёнининг асосий мақсади ва вазифалари бўлиб, уни ҳал қилиш ҳар 
қандай янги ҳаракатларни осон ўзлаштиришни - мувофиқлаштиришни осонлаштиради. 

Ўз навбатида бу касбий маҳорат учун йўл бўлиб, қайд қилинган таълим этапларисиз касб-
ҳунар ҳаракатларинигина эмас, оддий, кундалик турмушдаги ҳаётий-зарурий ҳаракатлар 
(туриш, юриш, югуриш, сакраш, ошиб ўтиш, тирмапшб чиқиш, осилиш, таяниш ва 
бошқалар)ни бажаришда маълум қийинчиликлар, ортиқча мушак зўриқишларини қилиш, 
самарасиз қувват сарфлаши, зарур бўлмаган ҳаракатларни юзага келиши билан кузатилади. 
Улар маҳоратни шаклланиши ва уни намоён бўлишини орқага суради[13, C.64-68, 14, C.56-
59].

Ҳаракат маҳорати - бу  тежамли ҳаракатлар мажмуи бўлиб, уни ижроси ортиқча 
зўриқиш қилиш талабини қўймайди. Маҳо ратли ижро ташқаридан кузатилганда касбий 
ҳаракатлар «техни каси»нинг «ўзаги» (негизи)ни ижросини эркин, кўриниши чиройли, 
бажарилишидаги нафосат, ижрода, ҳаракатлар кетма-кетлигининг равонлиги, зарурий 
суръати, ритми, амплитудаси билан кўзга ташланади.

Касбий ҳаракат маҳорати ва уни такомиллаштиришга оид тад қиқотлар кам. Улар айнан 
у ёки бу касблар мисолида ўрганили шининг аҳамияти муҳим. Шунга кўра ижтимоий 
ҳаётда дуч кела диган касб-ҳунарга оид ҳаракатларни такомиллаштириш, улар ижросини 
маҳорат даражасига кўтариш учун асосий база касб эгасининг умумий ва махсус жисмоний 
тайёргарлиги даражаси деб қаралади. 

Ҳозирги кунда касбий ҳаракат ларнинг ижро маҳоратининг даражасини кўтариш, 
айнан ўша касб ва унинг соҳибларининг биологик ёшини алоҳида даврларидаги 
«мувофиқлаштириш»ни ўзига хослигини эътиборга олишни тақозо этмоқда.

Айрим ўта нозик ҳаракатлар билан боғлиқ касбларда ҳаракт ларни бажариш катта 
ҳажмдаги жисмоний куч талаб қилмайди. Заргарлар, соатсозлар, микросхемалар тайёрловчи 
техник касб эгалари, врачлар, сартарошлар, операторлар ва бошқа шунга ўхшаш касб-
хунар эгаларининг касбий маҳоратининг чўққиси 30-40 ёш атрофида деб қаралмоқда. Катта 
жисмоний зўриқиш талаб қиладиган касб эгаларининг касбий махоратининг юқорилиги 25 
ёшдан 40 ёшгача деб қаралишига адабиёт материаллари гувоҳлик бермоқда[6, C.269, 16, 
С.155]. 

 Хулоса қилиб шуни таъкидлаш лозимки, жисмониий маданият мутахассисини 
меҳнат фаолиятида амалга ошириладиган касбий ҳаракатнинг йўли, унинг сурати, ритми, 
оғиши, давомийлиги, тезлиги - (ҳаракатни бажаришга сарфланадиган вақти), тананинг 
фазодаги ҳолати, позаси, ҳар қандай ҳаракатни бажаришдан олдинги (дастлаки) ҳолатининг 
амалий аҳамиятига оид билимлар олийгоҳлар, касб ҳунар коллежларида талаб даражасида 
амалга оширилаётганлигини кўрмадик. Қайд қилинган ўқув муассаларининг давлат 
дастурларидаги ўқув материали касбий амалий , назарий тайёргарлик нуқтаи назаридан 
қайта такомиллаштиришни мақсад қилиб ёзилиши давр талабидир.

